
AGRUPACION MUNICIPAL DE VOLUNTARIOS DE PROTECCION CIVIL
Introduccion

Co fin da realizacién de actividades diversas para a proteccion civil en situaciéns de
emerxencia, 0os concellos e os alcaldes tefien competencias en materia de proteccion civil,
segundo o establecido nos artigos 25.2 c) e 21.1 y) da Lei 7/1985, do 2 de abril, reguladora das
bases de réxime local, e artigos 80, 81 e 92 da Lei 5/1997, do 22 de xullo, da Administracién
Local de Galicia.

O exercicio destas competencias ten que levarse a cabo fundamentalmente mediante
actuacions dos concellos e dos alcaldes coa colaboracion dun concelleiro-delegado de
Proteccion Civil, asi como coa intervencién coordinada dos servizos municipais, dedicados de
modo ordinario e permanente, ao cumprimento de fins coincidentes coas necesidades derivadas
das situacidons de emerxencia nos casos de grave risco, catastrofe ou calamidade publica.

Asi mesmo, nos numeros 3 e 4 do artigo 30 da Constitucion espafiola, determinase que
podera crearse un servizo civil para o cumprimento da finalidade de interese xeral e que mediante
lei se regularan os deberes dos cidadans nos casos de grave risco, catastrofe ou calamidade
publica, polo que parece necesario que, sen prexuizo do establecido na lexislacién reguladora
do servizo civil e da proteccion civil sobre canto antecede, contémplense os recursos municipais
mencionados coa incorporacion dos cidadans as actividades que desenvolva a proteccion civil
municipal, ofrecéndolles asi oportunidades para asumir e realizar, voluntariamente, o
cumprimento dos deberes que a Constitucion lles atrible nas devanditas circunstancias.

Por outra banda, a Lei 2/1985, do 21 de xaneiro, sobre proteccion civil, e o Real Decreto
407/1992, do 24 de abril, que desenvolve a norma basica, en distintas partes do seu articulado
recolle a participacion, responsabilidade e competencias das diferentes administraciéons publicas
na proteccion civil, tendo un papel importante os concellos que por ser a administracion mais
proxima aos cidadans se converte na célula basica de proteccion civil, sendo a primeira en intervir
en cantas emerxencias ocorran.

Segundo a normativa, temos que recoller o establecido no Decreto 56/2000, do 3 de marzo,
e no Plan territorial de proteccion civil da Comunidade Auténoma de Galicia (Platerga), recollido
como anexo do citado decreto, onde se establece, entre outras, as directrices para a planificacion
de dmbito local, asi como os cometidos que poden desenvolver as agrupacions de voluntarios
no estudo e desenvolvemento dos distintos planos de emerxencia.

Para articular as oportunidades de colaboracion dos cidadans, individualmente
considerados, coa proteccion civil municipal, parece conveniente regulamentar a organizacion e
funcionamento da Agrupacion de Voluntarios de Proteccién Civil deste Concello, que se
vencellara aos servizos basicos de intervencion en emerxencias dependentes do Concello para
realizar as tarefas que procedan, sen prexuizo do que poida establecerse nas leis sobre
prestacion persoal e de servizos con caracter obrigatorio.

En virtude do exposto e previo acordo do Concello, aprébase o Regulamento da Agrupacion
de Voluntarios de Proteccién Civil deste Concello, que se transcribe de seguido.

CAPITULO |

Finalidade

Artigo 1

A proteccion civil municipal ten como fin establecer unha organizacion baseandose nos
recursos municipais, contando coa colaboracion das entidades privadas e dos cidadans, para
garantir a coordinacion preventiva e operativa respecto da proteccién de persoas e bens ante os
danos producidos polas situacion de emerxencia nos casos de grave risco, catastrofe ou
calamidade publica, mediante a realizacion de actividades que permitan evitar estas, reducir os
seus efectos, reparar os danos e, no seu caso, contribuir a corrixir as causas produtoras destes.



Artigo 2

A AVPC do Concello de Arteixo, como agrupacion integrada no seo do Concello, rexerase
polo establecido no presente regulamento, asi como polas instruccidns e directrices que, para os
efectos de coordinacion xeral e participacion no desenvolvemento ou execucions dos planos,
programas ou actividades no sistema autonémico de proteccion civil, sexan dictadas polo 6rgano
da comunidade autbnoma competente nesta materia, € demais administraciéns publicas de
ambito superior conforme se establece na Norma basica de proteccion civil.

Artigo 3

Poderan vincularse a Agrupacion de Voluntarios de Proteccién Civil unicamente as persoas
fisicas ou individuais que residan habitualmente no Concello e que con caracter altruista se
comprometan a colaborar directamente nas actividades dos servizos de proteccion civil
dependentes do Concello.

Artigo 4

Asi mesmo, a actividade voluntaria dos interesados € independente da obriga que como
vecifios puidera corresponderlles, en relacién coa realizacion da prestacion persoal e de
transportes a que se refiren os artigos 564 a 571 da Lei de réxime local vixente, ou outras
prestacions equivalentes que poidan establecer leis especiais, como a de incendios forestais ou
as que regulamenten, no seu dia, a proteccion civil e o servizo civil.

CAPITULO Il
Organizacion

Artigo 5
A colaboraciéon voluntaria € por tempo determinado dos vecifnos a Protecciéon Civil

municipal, levarase a cabo mediante a incorporacién destes & Agrupacion de Voluntarios de
Proteccion Civil a que se refire o presente regulamento.

Artigo 6

A vinculacion dos voluntarios co Concello non ten o caracter de relacion laboral,
administrativa, funcionarial ou mercantil, senén tan s6 de colaboracion voluntaria para a
prestacion de servizos de xeito gratuito e altruista como medio de realizacién de acciéns
humanitarias de solidariedade social que constitien o fundamento das relacidons de boa
vecifanza.

Artigo 7

Poderan incorporarse a Agrupacion de Voluntarios de Proteccion Civil como colaboradores
en misidns de orientacion, asesoramento e asistencia técnica, os vecinos con formacion e
experiencia suficiente no exercicio profesional ou vocacion relacionada con algunha das
entidades deste servizo publico e que por determinadas circunstancias non poidan ser
voluntarios operativos.

Asi mesmo, poderan incorporarse a agrupacion como voluntarios activos, tédolos vecifios
maiores de 18 anos € menores de 65 anos que cumpran os requisitos de acceso que poidan
establecer as agrupacidns sen que en ningun caso poida facerse discriminacion por razéns de
sexo, politicas, ideoldxicas, relixiosas ou calquera outra circunstancia persoal ou social.

Artigo 8

A incorporacién a agrupacion farase sempre en virtude de solicitude dos interesados,
acompafiada dunha declaracion de non se atopar inhabilitado para funcions publicas por
sentenza firme e de compromiso de honor de cofiecer e aceptar o contido deste regulamento,
asi como do disposto na normativa vixente sobre proteccion civil e de executar as tarefas que se
lle encomenden polas autoridades competentes ou os seus delegados e axentes.

Artigo 9

A condicion de membro da Agrupacién de Voluntarios de Proteccion Civil faculta
unicamente para realizar as actividades correspondentes a esta, especialmente en situacions de
emerxencia nos casos de grave risco, catastrofe ou calamidade publica. Os compofientes desta



non poderan realizar, ao abeiro desta, xa sexa en relacion cos mandos dela ou entre as persoas,
actividades de caracter persoal ou de finalidade relixiosa, politica e sindical.

Artigo 10

A agrupacién estruturarase, organica e funcionalmente, en secciéns de acordo as
necesidades existentes no Concello ou comarca e, en todo caso, dispora das secciéns
correspondentes en consonancia coa tipoloxia de riscos definidos no Pemu e, se é o caso, no
Platerga.

Artigo 11

O presidente da Agrupacion de Voluntarios de Proteccion Civil, e demais cargos que
estatutariamente se prevexan, sera elixido democraticamente entre os membros que tefian a
condicion de voluntarios de pleno dereito, de acordo co establecido na lexislacién vixente. Sendo
a duracion do mandato de catro anos e pode ser reelixido para novos mandatos.

Artigo 12

Tddolos componentes da agrupacion levaran sobre o lado esquerdo do peito o distintivo de
Proteccion Civil da Comunidade Auténoma e no lado dereito a tarxeta de identidade de
voluntario, de acordo co disposto na normativa vixente para tal efecto.

Artigo 13

A consellaria competente en materia de Proteccién Civil elaborara e formulara propostas
para a aprobacion das normas de caracter especial ou xeral que sexan necesarias para o
desenvolvemento e aplicacion deste regulamento, asi como para a regulamentacion de
actividades da Agrupacion de Voluntarios de Proteccion Civil.

Artigo 14

A Agrupacién de Voluntarios de Proteccion Civil contratara un seguro de accidentes, asi
como de responsabilidade civil por danos a terceiros, que ampare os seus membros fronte aos
riscos aos que estean sometidos no exercicio das suas funciéns.

Artigo 15

Tddalas actuacions que realice a Agrupacion de Voluntarios de Proteccién Civil en materia
de proteccién civil no ambito local, seran sempre autorizadas e coordinadas, ou se é o caso,
dirixidas pola autoridade local correspondente.

CAPITULO 1l

Formacion e perfeccionamento

Artigo 16

A formacion tera como finalidade a orientacion dos aspirantes a membros da Agrupacién
de Voluntarios de Proteccion Civil sobre os cofiecementos basicos relacionados coa
caracterizacion deste servizo publico, asi como contribuir a seleccién dos que proceda e facilitar
a capacitacion destes para incorporarse en condicions de eficacia a correspondente unidade de
intervencion.

Artigo 17

A actividade formativa e de perfeccionamento do persoal voluntario conforme ao disposto
no Decreto 56/2000, do 3 de marzo, articularase do seguinte xeito:

A. O nivel basico corresponde aos cofiecementos minimos que debe posuir un voluntario
de proteccidn civil para o correcto desenvolvemento das slas actividades.

B. O segundo nivel ou nivel operativo correspéndelle aos cofiecementos que deben posuir
0s compofientes das distintas seccidéns ou grupos operativos das AVPC.

C. O terceiro nivel ou nivel de especializacidon ten como obxectivo a obtencién da titulacion
oficial en determinadas actividades. Os cursos axustaranse aos oficiais dos organismos
que os impartan.

D. Ademais da formacién regulada, a AVPC podera propofier outros cursos, xornadas e
cantas actividades de formacion considere oportunas.



Ademais de canto antecede, a actividade formativa completarase coas seguintes
actividades:

A. A organizacién de bibliotecas e fondos de comunicacion sobre proteccion civil e,
especialmente, en relacion coa organizacién e funcionamento de agrupacions de
colaboradores, voluntarios e outras modalidades de participacién cidada nas actividades
de proteccion civil.

B. O mantemento de relacions de colaboracién mutua con outras administraciéns publicas
ou entidades privadas relacionadas con proteccion civil.

C. Acelaboracion e edicion, e no seu caso, promocion de publicacidns periddicas e unitarias
sobre temas de proteccidn civil e, especialmente, as destinadas a formacion de
voluntarios e ao espallamento de recomendacions & poboacion sobre factores de risco
potencial de emerxencia e comportamento diante dos mesmos.

D. Exercicios practicos con caracter peridédico para a mellora permanente da preparacion
dos compofientes da agrupacion.

CAPITULO IV

Dereitos e obrigas

Artigo 18
Son dereitos dos voluntarios de Proteccion Civil no exercicio do seu labor de colaboracion:

A. Recibir a informacion, formacion, orientacion, apoio e, se € o caso, medios materiais
necesarios para o exercicio das funcions que se lle asignen.

B. Disponer dunha acreditacion identificativa da sua condiciéon de voluntario de Proteccion
Civil.

C. Empregar a vestimenta homologada polo organismo competente en materia de
proteccion civil da Xunta de Galicia.

D. Realizar a sua actividade nas debidas condicions de seguridade en funcion da natureza
e caracteristicas daquela.

E. Participar na eleccidon do presidente da AVPC de entre os seus membros e demais

cargos que estatutariamente se prevexan.

F. Ser tratados sen discriminacién, respectando a sua liberdade, dignidade, intimidade e
crenzas.

G. Non ser asignados a execucién de tarefas alleas ao fin e natureza da entidade.

Artigo 19

Todo voluntario de Proteccidon Civil obrigase a cumprir estrictamente os seus deberes
regulamentarios, cubrir un minimo de sesenta horas anuais, cooperar co seu maior esforzo,
interese, disciplina e espirito social en calquera misién de socorro, axuda e rescate de victimas,
da sua evacuacion, asistencia, vixilancia e proteccion das persoas e bens, asi como en toda
outra misién que lle encomenden os mandos da organizacion ou as autoridades de que
dependan durante a sua actuacion.

Artigo 20

O voluntariado debera incorporarse coa maior brevidade posible ao seu lugar de
concentracién en caso de catastrofe ou emerxencia.

Asemade, tera a obriga de pofier en cofiecemento dos mandos da agrupaciéon ou
autoridades, a existencia de feitos que poidan supofier riscos para as persoas ou o0s bens.

Artigo 21

En ningun caso o voluntario ou colaborador actuaran como membros de Proteccién Civil
fora dos actos de servizo. Iso non obsta para que, usando os seus cofiecementos e experiencias,
intervefan, con caracter estrictamente particular, naqueles feitos requiridos polo seu deber de
cidadania.

Artigo 22



O voluntario ten a obriga de manter en perfectas condiciéns de uso o material e o equipo
que lle puidese ser confiado, comprometéndose ao pagamento dos danos que causase nestes,
por mor do seu mal trato ou falta de coidado.

Artigo 23.- Obrigas e deberes.

1. Gardar, cando proceda, confidencialidade da informacién recibida e cofiecida durante o
desenvolvemento da sua actividade como voluntario da Protecciéon Civil, mantendo
segredo analogo ao profesional.

2. Rexeitar calquera tipo de contraprestacién econémica que puidese recibir dos cidadans
afectados directa ou indirectamente polas actividades desenvolvidas.

3. Participar nas tarefas formativas previstas pola autoridade competente de Proteccion
Civil ou pola AVPC, asi como nas que con caracter permanente se precisen para manter
a calidade das prestacions.

4. Empregar axeitadamente a vestimenta de proteccion civil cos seus distintivos, asi como
levar ben visible a sua acreditacion.

No suposto de causar baixa na AVPC por calquera circunstancia, entregara a tarxeta de
identidade e o uniforme ao responsable da AVPC, asi como o material asignado para o
seu coidado.

5. Cumprir os compromisos acordados coa AVPC, respectando o disposto nos seus
estatutos.

Artigo 24
As AVPC deberan:

A. Responder a principios democraticos e participativos na composicién dos seus 6rganos
e no seu funcionamento.

B. Proporcionar as persoas voluntarias a formaciéon especifica e a orientacién necesaria
para o exercicio das suas actividades.

C. Garantir aos voluntarios as debidas condicions de seguridade e saude no
desenvolvemento da sua actividade, asi como o establecemento das correspondentes
medidas de prevencion de riscos.

D. Certificar a actividade das persoas voluntarias con constancia dos seus datos persoais
identificativos e a duracién e natureza da actividade desenvolvida.

E. Informar &s persoas voluntarias sobre o fin e réxime de funcionamento da AVPC.

F. Facilitar a participacién do voluntariado na elaboracion, desefio, execucién e avaliacion
dos programas nos que interveren.

CAPITULO V

Recompensa e sancions

Artigo 25

As conductas dos compofientes da AVPC seran obxecto de estimacion polos
procedementos que se establezan nas correspondentes instruccions de desenvolvemento deste
regulamento. Distinguiranse como proceda as conductas meritorias e sancionaranse, de
conformidade co establecido neste regulamento, as infraccidons ao previsto neste.

A valoracién corresponderalle ao concelleiro-delegado de Proteccion Civil a proposta do
xefe do Servicio Municipal de Protecciéon Civil.

As recompensas e sancions anotaranse no expediente persoal do interesado.

Artigo 26

A accion meritoria que implique un nivel de dedicacion superior aos deberes ordinarios do
servizo ou riscos para a vida ou a integridade dos voluntarios, poderan ser recompensadas co
recofiecemento publico mediante o correspondente escrito da Alcaldia ou a formacion por esta
de proposta para a concesion da medalla ao mérito de proteccién civil, creada pola Orde da



Xunta de Galicia por orde do 3 de xaneiro de 1992, e outras distincions que poidan conceder as
distintas administraciéns publicas ou o Concello, de ser o caso, para premiar actos desta
natureza especial.

Artigo 27

As infraccions ao disposto neste regulamento sancionaranse previa tramitacion do
correspondente expediente.

Non se poderan impofier sanciéns sen audiencia do interesado.

As faltas consideraranse leves, graves ou moi graves.

1. Estimaranse como faltas leves e seran sancionadas con apercibimento ou suspension
de ata un mes, atendendo as circunstancias que concorran, as seguintes:
A. O descoido na conservacién e mantemento do equipo e material que tivese ao
seu cargo no cumprimento das misions encomendadas.
B. A desobediencia aos mandos, cando isto supofia mal trato de palabra e obra e
non afecte ao servizo que deba cumprirse.
C. As demais infraccidns ou omisions, con caracter leve, ao presente regulamento.
2. Consideraranse faltas graves e seran sancionadas coa suspension desde un a seis
meses, atendendo as circunstancias que concorran, as seguintes:
A. Negarse ao cumprimento das misions que lle sexan encomendadas sen causa.
B. A utilizacién, féra dos actos propios do servizo, do equipo, material e distintivos
de Proteccién Civil.
C. O deterioro por neglixencia, perda do equipo, material, bens e documentos do
servizo ao seu coidado.
D. As omisidéns ou infraccidbns graves ao preceptuado neste regulamento e en
particular ao seu artigo 9.°.
E. A acumulacién de tres faltas leves.
3. Seran causas de expulsiéon, como consecuencia de faltas moi graves, as seguintes:
Deixar de cumprir, sen causa xustificada, as esixencias do servizo.
Observar mala conducta ou ser sancionado reiteradamente por faltas graves.
Ser condenado por calquera acto delictuoso a excepcidon das condenas
derivadas de accidentes de circulacion.
Utilizar ou exhibir indebidamente as identificacions do servizo.
A agresion de palabra ou obra a calquera membro da agrupacién e a
desobediencia que afecte a misién que deba cumprir.
Negarse a cumprir as sancions de suspension que lle foran impostas.
O incumprimento moi grave do establecido no presente regulamento e en
especial ao seu artigo 9.°.

CAPITULO VI

Rescision do vinculo coa agrupacion

Artigo 28

A relacion de colaboracion voluntaria coa agrupacién rematara a pedimento do interesado,
por falecemento deste, declaracién de incapacidade, solicitude de baixa temporal ou definitiva,
perda dalgunha das condicions esixidas para poder ser voluntario ou quedar incurso en situaciéon
de inhabilitacién para o exercicio de cargos publicos por sentenza firme.

Artigo 29

Considérase baixa temporal na Agrupacién de Voluntarios de Proteccién Civil a suspension
da actividade nesta como consecuencia de sancion, a ausencia inferior a tres meses que tefia
motivos xustificados que fose comunicada oportunamente, asi como a interrupcién da prestacion
pola incorporacion ao servicio militar ou por embarazo, atencidon do acabado de nacer ou
enfermidade.

Artigo 30

Sera causa de baixa definitiva na agrupacion a pedimento do interesado a incomparecencia
do mesmo por tempo superior a tres meses, sen causa xustificada, a actividade ordinaria ou



especial que lle corresponda, o incumprimento dos servizos minimos esixidos ou a negativa a
cumprir o requirimento da prestacion de actividade nunha zona sinistrada determinada ou a
permanecer na mesma no posto que se lle encomende.

Artigo 31

Acordada a baixa, esta seralle notificada ao interesado, garantindolle o dereito de
audiencia, e cando sexa efectiva o voluntario procedera a inmediata entrega da documentacion
de identidade, distintivo, uniforme, equipo e material que lle fose adxudicado polo Concello.

Artigo 32

En todo caso expedirase, a peticion do interesado, un certificado no que consten os servizos
prestados na Agrupacién de Voluntarios de Protecciéon Civil e a causa pola que se acordou a
baixa.

Disposicions finais.

1. A Alcaldia ou o concelleiro-delegado de Proteccién Civil dictaran as instrucciéns e
directrices que sexan necesarias para o desenvolvemento e aplicacion deste
regulamento.

2. Este regulamento entrara en vigor aos vinte dias da sua publicacion no Boletin Oficial da
Provincia sendo dita resolucion inserida no taboleiro de anuncios do Concello.

Disposicion derrogatoria.

Queda derrogada expresamente a seguinte disposicion:

Regulamento estatutario da Agrupacion de Voluntarios de Proteccién Civil do Concello de
Arteixo, aprobado definitivamente polo Pleno da Corporacién, en sesidon extraordinaria, con
caracter de urxencia, celebrada o dia 18 de xufio de 1996, e publicado no Boletin Oficial da
Provincia numero 154, de data 5 de xullo de 1996.



